
ТАҚРИЗ
ба автореферати диссертатсияи номзадии Носиров Осимбой 

Орифович дар мавзуи “Вижагиҳои мавзуӣ ва жанрии публитсистикаи 

Баҳриддин Азизӣ” барои дарёфти дараҷаи илмии номзади илмҳои 

филология аз рӯйи ихтисоси 10.01.10 - Рӯзноманигорӣ

Диссертант мавзуи муҳимро барои анҷоми рисолаи номзадӣ интихоб 

кардааст, ки масъалаҳои муҳими журналистика ва публитсистикаи солҳои 

20-30-уми қарни ХХ-ро фаро мегирад. Мавзуъ дар доираи илми тоҷик 

нисбатан нав буда, оид ба ин мавзуъ таҳқиқоти комили илмӣ ба анҷом 

расонида нашудааст.

Аз автореферат маълум мешавад, ки Баҳриддин Азизӣ дар давраи 

басо нозуки таърихӣ умр ба сар бурда, эҷод кардааст ва дар ниҳояти кор 

чун Бектош, Раҳим Ҳошим, бародарон Рашид ва Ғанӣ Абдулло, Рабеӣ, Алӣ 

Хуш ва дигарон маҳкум шуда, умри боқимондаашро дар маҳбас 

гузаронидааст. Тавре диссертант дар автореферат таъкид намудааст, 

мавсуф аз саромадони журналистика ва адабиёти реалистии тоҷик аст, ки 

дар ташаккули матбуоти даврӣ, инкишофи адабиёт ва публитсистикаи 

замони худ нақш гузоштааст. Бо шарофати эҷодиёти ӯ жанрҳои фелетон, 

гузориш, мақола, мухбирнома ва ҳикоя дар журналистика ва адабиёти 

муосири тоҷик таҳаввул ёфтааст. Ҳамчунин, дар ин давра андешаи 

публитсистӣ тақвият пайдо кард, ҳаҷви публитсистӣ шакл гирифт, заминаи 
ибтидоии нақди публитсистика ба вуҷуд омад.

Чуноне аз автореферат маълум мешавад, мақсади асосии 

диссертатсия ин назаре ба зиндагинома ва эҷодиёти Баҳриддин Азизӣ, 

ҳамчунин, таҳқиқи осори публитсистӣ, хосса публитсистикаи ҳаҷвӣ 

мебошад. Гуфтан ба маврид аст, ки вижагиҳои мавзуӣ ва жанрии осори 
Азизӣ мақсади дигари рисола маҳсуб мешавад.

Аз автореферат маълум мешавад, ки Баҳриддин Азизӣ дар 

ташаккули адабиёти муосири тоҷик, нақди адабиву рӯзноманигорӣ ва шакл 

гирифтани жанрҳои журналистӣ ва ғайра саҳми басо муҳим дорад.

Автореферат мутобиқи тартиби омодасозии муайяннамудаи КОА-и 

назди Президенти Тоҷикистон таҳия гардида, аз нигоҳи сохт ва муҳтаво 

ҷанбаи илмӣ дорад. Дар он муқаддима ва хулосаи диссертатсия айнан 

оварда шудааст. Бобу фаслҳои кор мушахассан шарҳу тавзеҳ ёфтаанд.

Дар автореферат ҷустуҷуҳои илмӣ, таҳлил ва хулосаҳо ба назар 

мерасад ва муҳаққиқ ба сарчашмаҳои илмӣ такя карда, бо баъзани онҳо 

ҳамфикр ва баъзанашонро рад карда, хулосаҳои шахсии хешро баён 

медорад, ки асоси кори илмӣ маҳсуб мешавад.

Дар маҷмуъ таҳқиқоти Носиров Осимбой Орифовичро дастоварди 

худ дар соҳаи журналистика номидан мумкин аст. Маводи онро метавон 

ҳангоми навиштани китобҳои дарсӣ, таҳияи дастурҳои таълимӣ, матни 

курсҳои махсус доир ба таърихи журналистика барои донишҷӯёну 

магистрантони факултетҳои журналистика истифода кард.

Сарфи назар аз арзиши баланди илмӣ дар автореферат баъзе 

камбудиҳо низ ба назар мерасанд. Аз ҷумла:

- дар автореферат мафҳуми “публитсистика” ҳамчун “журналистика” 

унвон гирифтааст, ки чандон дуруст нест. Журналистика ин як ҷузъи 

публитсистика мебошад.

-дар автореферат ғалатҳои имлоӣ, афтиши ҳарфҳо ба мушоҳида 

расид, ки бознигарӣ ва таҳрири он ба мақсад мувофиқ мебошад.

Бо вуҷуди ин автореферати диссертатсияи Носиров Осимбой 

Орифович дар мавзуи «Вижагиҳои мавзуӣ ва жанрии публитсистикаи 

Баҳриддин Азизӣ» бо муҳимият, навгонии илмӣ, усули таҳқиқу таҳлил, 

аҳамияти назариявию амалӣ ва сохтори илмиаш ба талаботи КОА-и назди 

Президенти Ҷумҳурии Тоҷикистон ҷавобгӯ буда, муаллифи он барои 

дарёфти унвони номзади илмҳои филология аз рӯйи ихтисоси 10.01.10 - 
Рӯзноманигорӣ сазовор аст.

Муқарриз:
Номзади илми филология, дотсент,
ходими пешбари илмии Шуъбаи адабиёти
муосири Институти забон ва адабиёти
ба номи Абуабдулло Рӯдакии АМИТ Набиев А. М.

«£» феврали соли 2024. _

Суроға: 734064, Ҷумҳурии Тоҷикистон, 
шаҳри Душанбе, ноҳияи Сино, 
хиёбони Нусратулло Махсум, бинои 105/4, ҳуҷраи 56
Тел.: (+992) 93 508 46 08
Е-шаП: апаЬау146@таП.сот

'Имзои Набиев Абдухолиқ
Мирзоевичро тасдиқ мекунам: 
Сардори шуъбаи кадрҳо ва корҳои 
махсуси Институти забон ва адаби 
ба номи Абӯабдулло Рӯдакии Нарзиқулова Ҳ.М.

Суроға: 734025, Ҷумҳурии Тоҷикистон,
шаҳри Душанбе, хиёбони Рудакӣ, 21.
Телефон: (+992-37) 227-29-07.
Е-таП: 12а.гис1ак1@ҷта1.сот

« 6 » феврали соли 2024.

